atopan tamén grandes acertos, como
a boa dosificacion da intriga e a
coherencia entre a estrutura en forma
de actos teatrais e o motivo funda-
mental do libro: a existencia como
representacion M Inma Otero Varela

editorial Galaxia, que xa nos
agasallara aos lectores en
galego cunha entrega anterior
de Jean-Philippe Toussaint (Fuxir),
presentou en xullo de 2011 esta obra
da que agora falo, A verdade sobre
Marie, que dalgln xeito é continua-
cion da anterior. Cando falo de conti-
nuacion non me refiro exclusivamen-
te a que algunhas localizaciéns (a
illa de Elba, Tokio) xa estivesen pre-
sentes na entrega anterior ou que
algunhas  personaxes estivesen
tamén en fuxir, sen6n a unha conti-
nuacion estilistica, tan recofiecibel
nesta etapa da carreira do autor.
Experimentei unha primeira lec-
tura de A verdade sobre Marie poucos
meses despois da sda aparicion no
mercado francéfono e conseguiu
engaiolarme do inicio & fin. Tan

caros como somos os bidlogos,
dende Jacques Monod, aos principios
do azar (na base das mutacions
xenéticas) e a necesidade (adapta-
cion dos organismos vivos as situa-
ciébns cambiantes no ecosistema),
quixen ver neste libro un compendio
das dias caracteristicas que definen
a vida e a evolucion dos organismos
vivos. Son analoxias que un vai
construindo co tempo e que actdan
como hipéteses de traballo, que logo
compre demostrar como axeitadas ou
refutar como espurias. Afastome asi
claramente dos camifios trazados
pola critica literaria, que son mais ana-
liticos e menos intuitivos, mais rixi-
dos e menos abertos a asociaciéns
inauditas.

Azar, puro azar é a escena que
abre o libro. Unha parella de tempo
separada recentemente, mais que
conserva ainda unha querenza biuni-
voca, esta pasando a noite con
cadanseu amante. Ata aqui unha
escena tipica das parellas que vefien
de se separar e procuran aventuras
sexuais para encher o tedio que os
asalta (como se da letra dun bolero se
tratase, onde un membro da parella
declara non concibir a vida sen o
outro). O azar leva a que o amante
dela (de Marie) sufra un infarto en
pleno acto sexual, o que da oportuni-
dade a unhas descricions detalladas
do baile (desenvélvese como un
ntmero de ballet contemporaneo) dos
membros do equipo médico que
acode en auxilio do doente con
equipo de resucitacion incluido. A co-
municacién entre os amantes, as
descricibns minuciosas, ese Paris en
inverno, de chuvia omnipresente,
de cidade cosmopolita para os visi-
tantes ocasionais, mais terribelmente
proxima en todos os seus accidentes
(ecosistema cofiecido, nichos perfec-
tamente delimitados) para os residen-
tes habituais. Todo iso configura
unha pasaxe diriamos que extremada-
mente cinematografica, coma se esti-
vésemos repasando o story board dun
filme que Toussaint ten en mente e
que vai desefiado con trazos precisos:
unha especie de escritura en planos,
con enfoques, con travellings, cos
inevitabeis saltos temporais en flash-
back, coa posibilidade tan cinemato-

grafica mais raramente explotada nos
filmes actuais de accidns simultaneas.
En definitiva, o azar narrado cos
recursos dun filme de accion.

E do azar péasase na segunda
parte a explicacion dos antecedentes
do azar, coma se Toussaint quixese
indicar que nada acontece porque si,
senén que hai unha causalidade,
unha conxuncién de parametros que
levan & inevitabilidade da “muta-
cién”, ao determinismo do transito, a
fatalidade da ruptura e, como se
verd, & inevitabilidade dunha nova
etapa nas vidas dos protagonistas.
Do azar a necesidade, puro determi-
nismo. Aparece agora Tokio, tan caro
a Toussaint, que poderiamos denomi-
nar moderadamente orientalista (no
senso de engaiolado polas maneiras e
pola filosofia oriental). Flash-back
que inclde outros flash-backs, coma
se estivésemos diante dunha narra-
cién en boneca rusa e ao mesmo
tempo deixando alglins cabos soltos,
esfiafiados, s6 intuidos coma se esti-
vésemos tamén diante dunha boneca
xaponesa, unha naruma, que leva un
s6 ollo pintado (boneca birolla) e
non estard rematada (co segundo
ollo pintado) ata que o condutor da
historia e propietario da boneca non
llo pinte (constatacion subxectiva de
que o obxectivo que o levou a escri-
bir esta novela esta realmente acada-
do, ou sexa, ata que se consume a
“mutacién”). E aqui onde a forza
cinematografica da prosa de Jean-
Philippe Toussaint acada momentos
estelares, por exemplo naquela en
que un cabalo purosangue foxe a
galope tendido polas pistas do aero-
porto de Narita ou aqueloutra que
relata as mil vicisitudes para cargar o
cabalo na bodega do Boeing 747 de
transporte.

E finalmente, na terceira parte, a
necesidade, remate estilistico admi-
rabel, concatenacién de circunstan-
cias e sucesos que levan a traca final,
o amor redescuberto (o que pecha o
circulo con Faire 'amour, anteceden-
te primeiro desta novela). O remate
estilistico é o incendio na illa de
Elba, onde arden as cortes dos caba-
los, onde arde o bosque e arden as
Gltimas empalizadas que separaban
os amantes. As paxinas da descricién

do incendio constitden unha delicia
para os sentidos. Sentin calor, sentin
as lapas medrando, galgando dunha
arbore a outra, o recendo de carne de
cabalo queimada, o rinchar das bes-
tas e a desesperacion dos coidadores,
o fume que invadia o cuarto onde eu
lia as refoleadas, imaxinando cada
movemento do lume, cada avance das
lapas, cada xesto de impotencia
diante da traxedia presentida. Flash-
back emocional que dalgin xeito
convida a revisitar as paxinas dedica-
das en Fuxir a esta mesma illa de
Elba, cando Marie cabalgaba na pro-
cesion do enterro do seu pai. Outra
vez o enfoque, o trailer que revive
accions pasadas, a vision mirifica.

Todo isto que lles contei adobia-
do con humor belga (si, existe e ten
as slas caracteristicas que lles convi-
do a descubrir, por exemplo na
rocambolesca historia do trafico do
cabalo nas alfandegas xaponesas),
con esas pequenas sorpresas, do
inesperado na trama, con esas digre-
sions ou ensofiacions reflexivas, que
actGan como as pingas de licor de
Angostura nos cocteles, que non se
sabe que fan ali mais que se botarian
en falta se non estivesen, con esas
descriciéns minuciosas (tanto do que
acontece ou se describe como dos
sentimentos, prolixamente facetados,
sobre todo cando se fala das revira-
voltas da personalidade de Marie), os
xogos de probabilidades, ese estilo
tan novo nouveau roman, que seme-
lla que estamos diante dun Robbe-
Grillet de segunda xeracion, dunha
version 2.0 daquelas novelas tan
cinematograficas que nos engaiola-
ban na nosa adolescencia.

Como tiven oportunidade de ler o
orixinal francés e agora, en segunda
lectura gozosa, a traducion ao galego
de Carmen e Maria Dolores Torres
Paris, estou en situacién de xulgar o
seu traballo, que considero notabel,
como xa o fora na traducion de Fuir,
antecedente xa referido deste A ver-
dade sobre Marie do que aqui lles
contei a mifia opinion de amador M
Xavier Queipo



	13 Espello 195. A verdade sobre Marie

